
PERKARA : 4(B)(XII)19 

 
SOALAN BERTULIS OLEH AHLI KAWASAN PENANTI  
YB. DR. NORLELA BINTI ARIFFIN 
 
19. Sejak 2008 banyak tanah pertanian/bendang telah dijadikan taman 

perumahan di Seberang Perai Tengah (SPT). Majlis Perbandaran 
Seberang Perai (MPSP) mengguna pakai Akta Jalan, Parit dan 
Bangunan dan tidak menggunakan Akta Perancang Bandar dan Desa 
yang membawa hukuman berat. 

 
Bolehkah Kerajaan Negeri membawa usul pindaan supaya Mahkamah 
Rendah ikut hukuman yang diperuntukan dalam Akta Perancangan 
Bandar dan Desa? 

 
YB. DR. AFIF BIN BAHARDIN  
MENJAWAB BAGI PIHAK Y.A.B. KETUA MENTERI 
 

19.   Majlis Perbandaran Seberang Perai (MPSP) telah mengguna 
pakai Akta Jalan, Parit dan Bangunan 1974 (Akta 133) dan Akta 
Perancangan Bandar dan Desa 1976 (Akta 172) bagi tindakan 
penguatkuasaan terhadap tanah pertanian / bendang yang telah 
dijadikan taman perumahan tanpa kebenaran di Seberang Perai 
Tengah. 

Terdapat pengasingan kuasa antara badan eksekutif dan badan 
kehakiman. Oleh itu, Kerajaan Negeri tidak mempunyai kuasa 
untuk mengusulkan kepada mahkamah untuk menetapkan 
hukuman kepada kesalahan yang telah dilakukan. 

Hukuman yang dikenakan oleh Majistret adalah tertakluk kepada 
bidang kuasa Majistret. Sekiranya MPSP tidak berpuas hati 
dengan hukuman yang dikenakan, MPSP boleh membuat rayuan 
berhubung dengan denda tersebut ke Mahkamah Tinggi. 

